
 ١ :٣ عئبرانی دئلئنده: »اوچ-دؤرد گوناهینا گؤره« باشقا آیه لرده گلن بو عئبارت: ۶، ٩، ١١، ١٣، و ٢ :١ و ۴ و ۶

ربئّن مئلّتلره وره جیی جزا

ِ��ق��وع��ه ل��ی ١   ب�����و، س���ورو ص��اح��ئ��ب��ی اولان ت
ی����ه����ودا  او،  س������ؤزل������ری دئ������ر.  ع�����ام�����وس�����ون 
پ���ادش���اه���ی ع���وزّئ���ی���ان���ی���ن و ائ���س���رای���ئ���ل پ���ادش���اه���ی 
یَروبعامین دؤورون����ده، زلزله دن  ِ��ه��وآش اوغلو  ی
ائ���ک���ی ائ����ل ق���اب���اق ائ��س��رای��ئ��ل ب������اره ده ب��ل��ه رؤی���ا 

گؤرموشدو.
عاموس بله ددی:  ٢  

»رب صَحیوندان نعره چکئر،
اورشلئمدن گورولداییر.

چوبانلارین اوتلاقلاری یاس توتور،
کَرملِ داغینین باشی قورویور.

رب بله دیئر:  ٣  
“دَمَشقلی لری جزاسیز بوراخمایاجاغام،

چونکی گوناه اوستونه گوناه * اتدئلر،
دَمئردئشلی دؤیَنلرله گئلعاد خالقینی 

دؤیدولر.
بونا گؤره ده خَزاالِئن سارایینا اود   ۴  

سالاجاغام کی،
بنِ-هَدادین قالالارینی 

یاندیریب-یاخسین.
دَمَشقئن دروازالارینین سورگوسونو   ۵  

قیراجاغام،
آوِن دره سئندن اَهالئنی سئلئب-آتاجاغام،

بیِت عِدِنده عصا گَزدئره نی کَسه جیم،
الِه کی، اَرام خالقی قئره اسئرلئیه 

آپاریلسین.” رب بله دیئر.
رب بله دیئر:  ۶  

“غَزّه لی لری جزاسیز بوراخمایاجاغام،
چونکی گوناه اوستونه گوناه اتدئلر.

بوتون جاماعاتی اسئر ادئب ادِوما تسلئم 
اتدئلر.

بونا گؤره ده غَزّه نئن دووارلارینا اود   ٧  
یاغدیراجاغام کی،

اورانین قالالارینی یاندیریب-یاخسین.
اَشدوددان اَهالئنی سئلئب-آتاجاغام،  8  
اَشقِلوندان عصا گَزدئره نی کَسه جیم.

عَقرونون ضئدّئنه اَلئمی قالدیراجاغام،
فئلئسطلی لرئن صاغ قالانلاری یوخ 

اولاجاقلار.” پروردئگار رب بله دیئر.
رب بله دیئر:  ٩  

“صورلولاری جزاسیز بوراخمایاجاغام،
چونکی گوناه اوستونه گوناه اتدئلر،

بوتون جاماعاتی ادِوما اسئر ادئب
قارداشلیق عهدئنی خاطیرلامادیلار.

بونا گؤره ده صورون دووارلارینا اود   ١0  
یاغدیراجاغام کی،

اورانین قالالارینی یاندیریب-یاخسین.”
رب بله دیئر:  ١١  

“ادِوملولاری جزاسیز بوراخمایاجاغام،
چونکی گوناه اوستونه گوناه اتدئلر،

مرحمت حئسّئنی بوغدولار،
اؤز قارداش خالقینی قیلینجلا قوودولار،

قضبلری دائم ییرتیجی ائدی،
حئرصلرئنی آخیراجاق ساخلادیلار.

بونا گؤره ده تیِمانا اود یاغدیراجاغام کی،  ١٢  
بوصرانین قالالارینی 

یاندیریب-یاخسین.”
رب بله دیئر:  ١٣  

“عَمّونلولاری جزاسیز بوراخمایاجاغام،
چونکی گوناه اوستونه گوناه اتدئلر،

اونلار اَراضی لرئنی گِنئشلَندئرمک اوچون
گئلعاددا بویلو آروادلارین قارینلارینی 

ییرتدیلار.
بونا گؤره ده رَباّنین دوواریندا اود   ١۴  

آلوولاندیراجاغام کی،
اورانین قالالارینی یاندیریب-یاخسین.

بو یرِ دؤیوش زامانی قیشقیرتی ائله
طوفان گونو طوفانلا داغیلاجاق.

١۴ – ١ :١  عاموس

 ٢ :١١ یعنی تارییا وقف اولونان آداملار
 ٢ :١١ باخ: سای. ۶ :٢

اونلارین پادشاهلاری ائله باشچیلاری  ١۵  
بئرلئکده اسئرلئیه آپاریلاجاقلار.” رب 

بله دیئر.

 رب بله دیئر:٢ 
“موآبلی لاری جزاسیز 

بوراخمایاجاغام،
چونکی گوناه اوستونه گوناه اتدئلر،

ادِوم پادشاهینین سوموکلرئنی یاندیریب
اوندان اَهَنگ حاضیرلادیلار.

بونا گؤره ده موآبا اود یاغدیراجاغام کی،  ٢  
قرِئیّوتون قالالارینی یاندیریب-یاخسین.
موآب قیشقیرتی و کَره نای سَسی آلتیندا،

سَس-کویله محو اولاجاق.
اونلارین آراسیندان داورلری کَسئب   ٣  

آتاجاغام،
بوتون باشچیلارینی دا اؤلدوره جیم.” رب 

بله دیئر.
رب بله دیئر:  ۴  

“یهودالی لاری جزاسیز بوراخمایاجاغام،
چونکی گوناه اوستونه گوناه اتدئلر،

اونلار ربئّن قانونونو ردّ ادئب،
قایدالارینی رئعایت اتمه دئلر،

آتالارینین پیِرو اولدوقلاری ساختا بوتلر، 
اونلاری دا یوللاریندان آزدیردی.

بونا گؤره ده یهودایا اود یاغدیراجاغام کی،  ۵  
اورشلئمئن قالالارینی یاندیریب-یاخسین.”

رب بله دیئر:  ۶  
“ائسرایئللی لری جزاسیز بوراخمایاجاغام،

چونکی گوناه اوستونه گوناه اتدئلر،
صالح آداملاری گوموشه،

مؤحتاجلاری دا بئر جوت چاریغا ساتیرلار،
یوخسول لارین باشینی توز-تورپاغین   ٧  

ائچئنده اَزئرلر،
مظلوملارین حاقیّنی ترَسه ادِئرلر.

آتا و اوغول هَمَن قیزلا یاتیب،
موقدّس آدیمی لکَه له یئرلر.

هر قوربانگاهین یانیندا،  8  
گئروو گؤتوردوکلری پالتارین اوستونده 

یاتیرلار،
اؤزلرئنئن تاریسینین معبدئنده

جرئمه اوچون گتئرئلَن شرابی ائچئرلر.

لاکئن من ائدئم کی، سئدر آغاجی   ٩  
کئمی اوجا اولان،

پالید آغاجی کئمی مؤحکم اولان
امِورلولاری اونلارین قاباقلاریندا ییخدیم،

حتاّ اونلارین میوه سئنی یوخاریدان و 
کؤکونو آشاغیدان کَسدئم.

من ائدئم کی، سئزی مئصئر تورپاغیندان   ١0  
چیخاردیب

قیرخ ائل صحرادا گَزدئردئم،
الِه کی، سئز امِورلولارین تورپاغینا 

صاحئب اولاسینیز.
اوغوللارینیزدان پیغمبرلر،  ١١  

جاوان اوغلانلارینیزدان نذئره لر * تعیئن 
اتدئم.

ای ائسرایئللی لر، بو مگر بله دیئل؟” 
رب بویورور. *

“آمّا سئز نذئره لره شراب ائچدئردئنئز،  ١٢  
پیغمبرلره نبئلئک اتمه! امری وردئنئز.

باخ، تاخیل یوکلو عارابا تورپاغی نجه اَزئر،  ١٣  
من ده سئزی الِه اَزه جیم.

برَک قاچان، قاچیب قورتولا بئلمیه جک،  ١۴  
قووّتلی ده گوجونو گؤرسده بئلمیه جک،

ائگئد جا نینی قورتارا بئلمیه جک.
یای چَکَن یرِئنده دورا بئلمیه جک.  ١۵  

آیاقدان چابوک اولان قورتولا بئلمیه جک،

١۵: ١ – ٢۵: ١  عاموس

آتلی دا جا نینی قورتارا بئلمیه جک.
حتاّ لاپ ائگئد دؤیوشچو بلِه،  ١۶  

او گون لوت قاچاجاق.” رب بله 
بویورور.

 ای ائسرایئل اؤولادلاری، ربئّن سئزئن ٣ 
ض��ئ��دّئ��ن��ئ��زه ددئ��ی��ی س���ؤزو اشِ��ئ��دئ��ن! رب 
ب��و نسلئن  مئصئر ت��ورپ��اغ��ی��ن��دان چ��ی��خ��ارت��دی��غ��ی 

هامیسینا بله دیئر:
“یرِ اوزونده کی بوتون نسئللرئن آراسیندا   ٢  

فقط سئزی سِچمئشم؛
اونا گؤره ده بوتون تقصئرلرئنئز اوچون 

سئزی جزالاندیراجاغام.”

ائسرایئلئن گوناه و جزاسی
ائکی نفر راضیلاشیب گؤروشمَسه لر،  ٣  

بئرلئکده مگر یول گِدَرلر؟
شئکاری اولمایان شئر مشِه ده مگر نعره   ۴  

چکر؟
هچ نه شئکار اتمه مئش جاوان آصلان

یوواسیندا مگر نرَئلده یر؟
تله قورولمامیشسا،  ۵  

یرده کی تله یه مگر قوش دوشَر؟
بئر شی توتمایان تله یرِئندن مگر آتیلار؟

شهرده کَره نای چالینسا،  ۶  
خالق مگر قورخویا دوشمَز؟

اگر رب بلا گؤندَ رمه سه،
هانسی بئر شهره مگر بلا گلر؟

حقئقتن، پروردئگار رب قولو اولان   ٧  
پیغمبرلره

اؤز نئیّتئنی آچمادان هچ نه اتمئر.
شئر نعره چکئب، کئم اوندان قورخماز؟  8  
پروردئگار رب دانیشیب، کئم نبئلئک اتمز؟

سامئره نئن طالعی
اَشدودون قالالاریندا،  ٩  

مئصئر تورپاغینین قالالاریندا بله اعلان 
ادئن:

“سامئره داغلارینین اوستونه ییغیلین.
اوراداکی بؤیوک قاریشیقلیغی،

اونون ائچئنده کی ظولملری گؤرون.”
رب بویورور:  ١0  

“لاکئن اونلار دوز ائش گؤرمه یی 
باجارمیرلار.

اونلار قالالارینا قدّارلیق و قارت ییغیرلار.”
اونا گؤره ده پروردئگار رب بله دیئر:  ١١  

“بئر دوشمن، بلی بئری گلئب اؤلکه نی 
موحاصئره یه آلاجاق،

سنی گوجدن سالاجاق، قالالارین قارت 
اولوناجاق.”

رب بله دیئر:  ١٢  
“چوبان شئر آغزیندان نجه ائکی بود 

سومویو،
و یا قولاغین بئر پارچاسینی چکئب 

قورتاریر،
سامئره ده یاتاق گوشه لرئنده،

دئوان یاستیقلاریندا اوتوران ائسرایئل 
اؤولادلاری دا

الِه جه خئلاص اولاجاقلار.

قولاق آسین و یعقوب نسلئنئن ضئدّئنه   ١٣  
شهادت ورئن!”

قوشونلار تاریسی پروردئگار رب بله دیئر.
“من ائسرایئللی لری تقصئرلرئنه گؤره   ١۴  

جزالاندیراجاغیم گون،
بیِت ائلده کی قوربانگاهلاری دا 

جزالاندیرجاغام.
او قوربانگاهین بوینوزلاری کَسئلئب یرِه 

توللاناجاق.
من قیشلاق اوِلرئنی یایلاق اوِلری ائله   ١۵  

بئرلئکده ییخاجاغام،
فئل دئشی ائله بزَه نمئش اوِلر داغیلاجاق،
بؤیوک کوشکلر وئران قالاجاقلار.” رب 

بله بویورور.

١۵: ١ – ٣۶: ٢  عاموس

 ای سئزلر، سامئره داغیندا بسَله ننَ ۴ 
باشان ائنکلری!

بو سؤزو اشِئدئن، ای یوخسوللارا ظولم 
ادن،

مؤحتاجلاری اَزَن، اَرلرئنه “گتئر ائچک” 
دئیَن آروادلار!

پروردئگار رب اؤز موقدّسلئیی آدینا بله   ٢  
آند ائچئب.

“باخ، اوستونوزه الِه واخت گلئر کی،
سئزی چَنگللرله،

لاپ آخیر قالانلارینیزی بالیق چکن 
چَنگللرله چکئب آپاراجاقلار.

هر بئرئنئز دووارین دَلمه-دِشئیئندن   ٣  
چیخاجاق،

موستقئم گده جک؛
خِرمونا طرف آتیلاجاقسینیز.” رب بله 

بویورور.

ائسرایئلئن عئنادکارلیغی
“بیِت ائله گدئب گوناه ائشله دئن!  ۴  

گوناهلارینیزی  گلئب  گئلگالا 
چوخالدین!

هر سحر قوربانلارینیزی گتئرئن،
هر اوچ گوندن بئر قازانجینیزین اوندا بئر 

حئصّه سئنی ورئن.
تشکّور اوچون مایالی چؤرک یاندیریب   ۵  

تقدئم ادئن،
گؤنولدن وردئیئنئز تقدئملرئنئزی اعلان 

ادئب اشئتدئرئن.
چونکی سئز ای ائسرایئل اؤولادلاری، 

بوندان خوشلانیرسینیز!” پروردئگار 
رب بله بویورور.

۶  “من بوتون شهرلرئنئزده آغزینیزی بوش   

قویدوم.
هر یرده سئزه چؤرک قیتلیغی وردئم.

لاکئن گئنه منئم طرفئمه دؤنمه دئنئز.” رب 
بویورور.

٧  “بوندان علاوه، من بئچئن واختینا اوچ   

آی قالمیش سئزدن یاغیشی کَسدئم.
بئر شهرئن اوستونه یاغیش یاغدیردیم،

آمّا او بئرئنئن اوستونه یاغدیرمادیم.
یاغیش بئر اَکئن اوستونه یاغدی،

لاکئن او بئرئنئن اوستونه یاغمادیغیندان، 
او قورودو. 

8  ائکی-اوچ شهر سو ائچمک اوچون   
باشقا بئر شهره گتدی،
آمّا دویونجا سو ائچمه دی.

لاکئن گئنه منئم طرفئمه دؤنمه دئنئز.” 
رب بله بویورور.

٩  “اَکئنئزه ائستی یلِ و کوف گؤندَ ره رک   

سئزی دفه لرله ووردوم.
باغلارینیزی و اوزوملوکلرئنئزی، انجئر و 

زیتون آغاجلارینی چَیئرتکه یدِی.
لاکئن گئنه منئم طرفئمه دؤنمه دئنئز.” 

رب بله بویورور.
١0  “مئصئرده اولدوغو کئمی آرانیزا وبا   

گؤندَ ردئم.
جاوانلارینیزی قیلینجلا اؤلدورتدوم.

آتلارینیزی سوروب آپارتدیردیم.
قوشونونوزدان میِئت ائیئنی بورنونوزا 

چاتدیردیم.
لاکئن گئنه منئم طرفئمه دؤنمه دئنئز.” 

رب بله بویورور.
١١ “من سودوملا گومورانی نجه داغیتدیم،

سئزدن بعضئلرئنی ده الِه داغیتدیم.
سئز اوددان گؤتورولنَ اودون کئمی ائدئنئز.

لاکئن گئنه منئم طرفئمه دؤنمه دئنئز.” 
رب بله بویورور.

١٢  “ای ائسرایئللی لر، بونا گؤره ده سئزئنله   

بله رفتار اده جیم.
بو رفتاریما گؤره تارینیزی پئشواز اتمَیه 
حاضیر اولون، ای ائسرایئللی لر!”

اودور داغلارا قورولوش ورن، یلِی یارادان،  ١٣  
نه دوشوندویونو ائنسانا بئلدئرَن،

سحر ائشیغینی قارانلیق ادن،
یرِ اوزونون اوجا یرِلرئنه آیاق باسان –
اونون آدی قوشونلار تاریسی رَبدئر.

ائسرایئلئن گوناهی اوچون مرثئیه

 ای ائسرایئل نسلی، سئزئن باره نئزده مرثئیه ۵ 
کئمی اوخودوغوم بو سؤزلری اشِئدئن!

“باکئره قیز ائسرایئل ییخیلیب،  ٢  
بئر داها قالخمایاجاق.

اؤز تورپاغی اوسته سَرئلمئش بوراخیلیب،
اونو قالدیران یوخدور.”

چونکی پروردئگار رب بله دیئر:  ٣  
“ائسرایئل نسلئندن، بئر شهردن مئن نفر 

دؤیوشه چیخسا،
یوز نفری صاغ قالاجاق،

یوز آدام دؤیوشه چیخسا،
اون نفر صاغ قالاجاق.”

رب ائسرایئل نسلئنه بله دیئر:  ۴  
“منه طرف دؤنون کی، صاغ قالاسینیز!

بیِت ائله دؤنمه یئن،  ۵  
گئلگالا گتمه یئن،

بئرشئبایا کچمه یئن،
چونکی گئلگال قطعن اسئرلئیه گده جک،

بیِت ائل بئر هِچه دؤنه جک.”
ربهّ طرف دؤنون کی، صاغ قالاسینیز!  ۶  

یوخسا او، اود کئمی آلیشیب آلوولانار، 
ای یوسئف نسلی،

بیِت ائلی یاندیریب یاخار، سؤندورن ده 
اولماز.

ای عدالتی چِوئرئب آجی یووشان ادنلر،  ٧  
ای صالحلئیی یرِه چیرپانلار!

اودور اولکَر و اوریون بورجلرئنی یارادان،  8  
قارانلیغی آیدین سحره چِوئرَن،
گوندوزو گجه ادئب قارالدان،

دهنز سولارینی امری ائله یرِ اوزونه تؤکَن –

اونون آدی ربدئر.
اودور کی، گوجلولری ائلدیریم کئمی   ٩  

محو ادر،
الِه کی، قالالار وئران اولسون.

اونلار حاقسیزلیغا اعِتئراضینی   ١0  
بئلدئرَنلردن نئفرت ادئرلر،

دوز دانیشانلاردان ائیره نئرلر.
کاسیبی آیاق آلتینا سالدیغینیزا گؤره،  ١١  

اوندان تاخیل ائسته دئیئنئزه گؤره،
یونولموش داشدان اوِلر تئکئب،

اونلارین ائچئنده یاشامایاجاقسینیز.
گؤزل اوزوملوکلر سالیب،

اونلارین شرابینی ائچمَیه جکسئنئز.
چونکی تقصئرلرئنئزئن چوخ اولدوغونو،  ١٢  

گوناهلارینیزین آغیر اولدوغونو بئلئرم.
ای صالح آدامی ائنجئدنلر، روشوت 

آلانلار،
اونلاردان  حاقیّنی  مؤحتاجلارین 

اسئرگه یَنلر!
بو زمانه او قدر پئسدئر کی،  ١٣  

آغلی باشیندا اولان ساکئت اولور.

پئسلئکدن یاخشیلیغا دؤنون کی، صاغ   ١۴  
قالاسینیز!

بله جه ائدّئعا اتدئیئنئز کئمی
قوشونلار تاریسی رَب،

حقئقتن، سئزه یار اولاجاق.
پئسلئکدن نئفرت ادئن،  ١۵  

یاخشیلیغی سِوئن،
محکمه ده عدالته اوستونلوک ورئن.

بلکه قوشونلار تاریسی رب
قالان یوسئف اؤولادلارینا لوطف ادَِر.

قوشونلار تاریسی پروردئگار رب بله دیئر:  ١۶  
“بوتون میدانلاردان فغان قوپاجاق،

بوتون کوچه لرده وای-وای سَسی قالخاجاق.
کَندلی لر یاس توتماغا،

مرثئیه اوخویانلاری دا فغان اتمیه 
چاغیریلاجاقلار.

بوتون اوزوم باغلاریندان دا فغان قوپاجاق،  ١٧  
چونکی آرانیزدان من کچه جیم.” رب بله دیئر.

ربئّن گونو، ظولمت گونودور
وای حالینیزا، ای ربئّن گونونون حسرتئنی   ١8  

چَکَنلر!
ربئّن گونونو نه اوچون گؤزله یئرسئنئز؟
او گون ائشیق یوخ، قارانلیق اولاجاق.

شئردن قاچان آدامین قاباغینا آیی نجه   ١٩  
چیخارسا،

و یا اوِه گلئب اَلئنی دووارا دایانانی ائلان 
نجه سانجارسا،

ربئّن گونو ده الِه جه ائشیق یوخ، قارانلیق   ٢0  
مگر اولمایاجاق؟

مگر ظولمت، مگر ائشیقسیز اولمایاجاق؟

رب بله دیئر:  ٢١  
“بایراملارینیزدان نئفرت ادئرم،

اونلاری ردّ ادئرم،
طنطنه لی ییغینتی لارینیزدان خوشلانمیرام.

منه یاندیرما قوربانلارینیزی،  ٢٢  
تاخیل تقدئملرئنئزی گتئره سئنئز ده، قبول 

اتمیه جیم.
منه کؤکَلدئلمئش حیوانلارینیزدان

باریش قوربانی تقدئم اده سئنئز ده،
اونلارا نظر سالمایاجاغام.

گورولتولو نغمه لرئنئزی مندن اوزاق ادئن!  ٢٣  
چَنگلرئنئزئن سَسئنه قولاق آسمایاجاغام.
لاکئن قوی عدالت سولار کئمی تؤکولسون،  ٢۴  

صالحلئک دایئمن سل کئمی آخسین!

ای ائسرایئل نسلی،  ٢۵  
قیرخ ائل صحرادا اولاندا، مگر منه 

قوربان و تقدئملر گتئرمئشدئنئز؟

اؤز دوزه لتدئیئنئز سئکّوت پادشاهینیزی،  ٢۶  
کئیّون بوتلرئنئزی، اولدوز آللاهلارینیزی 

اؤزونوزله گتئرمئشدئنئز.
الِه بونا گؤره ده سئزی  ٢٧  

دَمَشقئن او تایینا اسئرلئیه آپاراجاغام.” 
رب بله دیئر.

اونون آدی قوشونلار تاریسی دیر.

ائسرایئلئن لاقیدلئیی جزالاناجاق

 وای حالینیزا، ای صَحیوندا لاقید ۶ 
اولانلار،

سامئره داغیندا آرخایین اوتورانلار،
مئلّتلرئن باشچیسی اولان ائسرایئلئن 

آدلی-سانلی لاری،
ائسرایئل خالقینین اونلارا موراجئعت 

اتدئیی!
کَلنیِه کچئب گؤرون،  ٢  

اورادان بؤیوک خَماتا گدئن،
فئلئسطلی لرئن گَت شهرئنه انِئن.

اونلارین حالی مگر سئزئن بو 
مملکتلرئنئزدن داها یاخشی دیر؟
اونلارین اَراضئسی سئزئنکئندن مگر 

بؤیوکدور؟
آیا بلا گونونو اؤزونوزدن   ٣  

اوزاقلاشدیریب
قدّارلیق تختئنی یاخینلاشدیریرسینیز؟

ای فئل دئشی ائله بزَه نمئش یاتاقلاردا   ۴  
اوزانانلار،

دئوانلارا سَرئلَنلر،
سوروده کی قوزولاردان،

آخورون یانینداکی دانالاردان گؤتوروب 
یئیَنلر!

چنگ چالیب بدَاهَتدن اوخویانلار،  ۵  
گویا داوود کئمی موسئقی آلتَلری ائله 

اؤزلری اوچون نغمه دئیَنلر،
شرابی کاسالارلا ائچَنلر،  ۶  

بدنلرئنه اعلا یاغلار سورتنَلر،

 ۶ :١٣ عئبرانی دئلئنده یعنی »هچ نه«
 ۶ :١٣ قَرنایئم عئبرانی دئلئنده یعنی بوینوزلار؛ گوجدن بئر تمثئلدئر.

لاکئن یوسئف نسلئنئن محو اولماسیندان
ناراحات اولمایانلار!

بوندان اؤتری اسئرلئیه باشدا بونلار   ٧  
گده جکلر.

کورسولرده اوزانانلارین ضئیافتلری باشا 
چاتاجاق.

پروردئگار رب اؤز حاقیّنا آند ائچئب،  8  
قوشونلار تاریسی رب بویوروب:

“یعقوب نسلئنئن کئبئرئندن زَهلَم گِدئر،
قالالاریندان نئفرت ادئرم.

بونا گؤره ده شهری ائچئنده اونلارلا 
بئرلئکده

تسلئم اده جیم.”
٩ اگر ب��ئ��ر اوِده اون ن��ف��ر ق��ال��س��ا، اون���لار دا 
اؤله جک. ١0 اؤلنَ بئر نفرئن قوحومو گله جک 
کی، اون��ون جسدئنی اوِدن گؤتوروب یاندیرسین. 
او قوحوم اوِئ��ن ائچئنده اولان��ا “آیا یانیندا بئری 
کئم”  “هچ  دا  او  س�����وروش�����ان�����دا،  دی���ئ���ب  وار؟” 
دئیه جک. او واخت او قوحوم جاواب وره جک: 
اولماز.”  چ����ک����مَ����ک  آدی�����ن�����ی  ربّ�����ئ�����ن  “هئس، 
ک��ی،  اده ج������ک  ام����ر  ع��ن��ق��رئ��ب  رب  ١١ چونکی 

ب��ؤی��وک اوِل����ر پ��ارچ��ا-پ��ارچ��ا اول����وب ییخیلسین، 
کئچئک اوِلر ده قیریق-قیریق اولوب داغیلسین.

قایا اوستونده مگر آتلار چاپار؟  ١٢  
اورادا کئم اؤکوزلرله کوتان سورَر؟

لاکئن سئز عدالتی زَهَره دؤندَ رئبسئنئز،
صالحلئک میوه سئنی ده یووشانا 

چِوئرئبسئنئز.
ای لودِباردا * شادلیق ادنلر  ١٣  

“قَرنایئمی * مگر اؤز گوجوموزله 
اؤزوموزه آلمادیق؟” دئیَنلر!

قوشونلار تاریسی رب بله بویورور:  ١۴  
“باخ، ای ائسرایئل نسلی!

من سئزئن ضئدّئنئزه بئر مئلّت چیخاردیرام.
خَمات گئرئشئندن عَرَبا دره سئنه قدر 

اونلار سئزی ذلئل اده جکلر.”

چَیئرتکه سوروسو باره ده رؤیا

ب����و رؤی����ان����ی ٧   پ�������روردئ�������گ�������ار رب م���ن���ه 
گ����ؤرس����ت����دی: پ���ادش���اه���ی���ن پ��ای��ی��ن��ا دوشَ�����ن 
اوت������لار ب��ئ��چ��ئ��ل��م��ئ��ش��دی. ب�����اخ، ی����از اوت�����لاری 
ب��ئ��ت��م��ه ی��ه ب��اش��لای��ارکَ��ن، او، چَ��ی��ئ��رت��ک��ه س��وروس��و 
بئتکئلری  اؤل��ک��ه ده  ٢ چَیئرتکه لر  دوزَ ل���دئ���ردی. 

ییِئب قورتارمیشدیلار کی، من ددئم:
“ای پروردئگار رب، یالواریرام، باغیشلا.

بونا یعقوب نسلی نجه دؤزَر؟
آخی او کئچئکدئر.”

رب بو نئیّتدن دؤندو.  ٣  
رب ددی: “بو اولمایاجاق.”

آلوو باره ده رؤیا
رؤی��ان��ی  ب��و  م��ن��ه  رب  پ���روردئ���گ���ار  ۴ سونرا 

گ��ؤرس��ت��دی: ب���اخ، پ��روردئ��گ��ار رب ج���زا ورم��ک 
اوچون آلوو چاغیردی. آلوو دهنزلری دئبئندن 
ی���ان���دی���ری���ب ی���اخ���م���اغ���ا ب�����اش�����لادی، ت���ورپ���اغ���ی دا 

یاندیریب یاخدی.
او واخت من ددئم:  ۵  

“ای پروردئگار رب، یالواریرام، الَ ساخلا.
بونا یعقوب نسلی نجه دؤزَر؟

آخی او کئچئکدئر.”
رب بو نئیّتدن ده دؤندو.  ۶  

پروردئگار رب ددی: “بو دا اولمایاجاق.”

شاقول باره ده گؤرونتو
باخ،  بو رؤی��ان��ی گؤرستدی:  منه  او  ٧ سونرا 

ب��ئ��ر دوواری����ن  پ���روردئ���گ���ار دوم�����دوز تئکئلمئش 
یانیندا دایانمیشدی و اون��ون اَلئنده بئر شاقول 

٧ – ٧ :٧: ۶  عاموس



1132

 

 8 :٣ و یا معبد
 8 :۵ عئبرانی دئلئنده »افِا«. تقرئبن ٢٢ لئتئرلئک بئر اؤلچو

 8 :۵ عئبرانی دئلئنده »شِکِل«. تقرئبن ١١/۵ گرملئک بئر اؤلچو

وار ائ��دی. 8 رب مندن س��وروش��دو: “عاموس، 
سن نه گؤرورسن؟” من ج��اواب وردئ��م: “بئر 

شاقول.” پروردئگار منه ددی:
“باخ، عنقرئب خالقیم ائسرایئلئن 

آرالارینا بئر شاقول قویاجاغام.
آرتیق اونلاری اسئرگَمیه جیم.

ائسحاق نسلئنئن پرستئشگاهلاری خارابا   ٩  
قالاجاق،

ائسرایئلئن موقدّس مکانلاری وئران اولاجاق.
سونرا یَروبعام نسلئنئن ضئدّئنه قیلینجلا 

چیخاجاغام.”«

عاموس و بیِت ائلده کی کاهئن اَمَصیا
ائ��س��رای��ئ��ل  اَمَ���ص���ی���ا،  ک��اه��ئ��ن  ١0 بیِت ائلده کی 
پادشاهی یَروبعاما بله خبر گؤندَ ردی: »عاموس 
آراس��ی��ن��دا سنئن ضئدّئنه قصد  نسلی  ائسرایئل 
حاضیرلاییر. ب��و اؤل��ک��ه اون���ون ه��چ بئر سؤزونه 
ع���ام���وس  ١١ چونکی  ب���ئ���ل���م���ز.  دؤزه  آرت����ی����ق 
آغ���زی���ن���ا دوش����وب  ق��ی��ل��ی��ن��ج  “یَروبعام  دی���ئ���ر:  ب��ل��ه 
اؤل���ه ج���ک. ائ��س��رای��ئ��ل خ��ال��ق��ی اؤز ت��ورپ��اغ��ی��ن��دان 

قطعن اسئرلئیه آپاریلاجاق.”«
١٢ سونرا اَمَصیا عاموسا ددی: »ای گؤروجو، 

ب�����ورادان گ���ت، ی��ه��ودا ت��ورپ��اغ��ی��ن��ا ق���اچ. نبَئلئیئنی 
اورادا ات، اونلارین چؤره یئنی یهِ. ١٣ بئر داها 
بیِت ائلده نبئلئک اتمه، چونکی بورا پادشاهین 

موقدّس مکانی و سلطنتئن اوِی دئر.«
ددی:  ورئ����ب  ج����اواب  اَمَ��ص��ی��ای��ا  ١۴ عاموس 
»م��ن ن��ه پیغمبرم، ن��ه ده بئر پیغمبر اوغ��ل��و. من 
انجئر آغاجلارینی  بئر چ��وب��ان��ام، وحشی  فقط 
یتِئشدئرئرم. ١۵ آمّا رب منی سورو اوتارماقدان 
ائسرایئله  “گت، خالقیم  بله ددی:  گ��ؤت��وروب 
اشئت:  ربئّن سؤزونو  ١۶ ائندی  ات.”  نبئلئک 
سن دیئرسن “ائسرایئلئن ضئدّئنه نبئلئک اتمه 

و ائسحاق نسلئنئن ضئدّئنه دانیشما.” ١٧ بونا 
گؤره ده رب بله دیئر:

فاحئشه لئک  آروادین شهرده  “سنئن 
اده جک،

اوغوللارین و قیزلارین قیلینجدان 
کچئرئله جک،

تورپاغین اؤلچولوب پایلاناجاق.
سن ده نجئس بئر اؤلکه ده اؤله جکسن.
ائسرایئل خالقی اؤز تورپاغیندان قطعن 

اسئرلئیه آپاریلاجاق.”«

یای میوه سی باره سئنده رؤیا

 پروردئگار رب منه بله بئر رؤیا گؤرستدی: 8 
ب����اخ، ب��ئ��ر س��ب��د ی���ای م��ی��وه س��ی گ�����ؤردوم. 
ن��ه  س����ن  »ع�����ام�����وس،  س������وروش������دو:  م���ن���دن  ٢ او 
گؤرورسن؟« من جاواب وردئم: »بئر سبد یای 
ائسرایئلئن  م��ن��ه ددی: »خ��ال��ق��ی��م  م��ی��وه س��ی.« رب 
آخیر گونو یتِئشئب. آرتیق اونلاری اسئرگَمیه جیم. 
٣ همئن گون سارای * نغمه لری شئونه چِورئله جک. 

مِ��ی��ئ��ت، مِ��ی��ئ��ت اوس��ت��ه دوش���ه ج���ک، اون����لاری هر 
طرفه آتاجاقلار، هچ بئر سَس چیخمایاجاق.« 

پروردئگار رب بله بویورور.

تاری ائسرایئله جزا وره جک
۴ سئز، ای مؤحتاجلاری تاپدالاییب اَزَنلر،

ای اؤلکه نئن کاسیبلارینی یوخ ادِنلر،
اشِئدئن بونو! ۵ دیئرسئنئز:

»تزه آی مراسئمی نه واخت آخیرا 
چاتاجاق کی،

تاخیل ساتاق؟
سَبّت گونو نه واخت قورتاراجاق کی،

بوغدانی ساتیشا قویاق؟
اؤلچونو * آزالداق، قئیمتی * ده آرتیراق؟

۵: 8 – 8: ٧  عاموس



1133

آلدادیجی ترَه زی قوراق؟
الِه کی، یوخسوللاری پولا،  ۶  

مؤحتاجلاری بئر جوت چاریغا ساتین 
آلاق؟

بوغدانین تؤر-تؤکونتوسونو ده ساتاق؟«
رب یعقوبون فخرئنه بله آند ائچئب:  ٧  

»اونلارین هچ بئر ائشئنی اصلا یاددان 
چیخارتمایاجاغام.«

بوندان اؤتری مگر دیئل کی، یرِ   8  
تئتره یه جک،

اورادا یاشایان هر کس یاسا باتاجاق؟
دوغرودان دا بوتون یرِ نئل چایی کئمی 

قاباراجاق،
مئصئرده کی نئل چایی کئمی، جوشاندان 

سونرا چکئله جک.
پروردئگار رب بویورور:  ٩  

»الِه او گونده، گونشی گون اورتاچاغی 
باتیراجاغام،

گوندوز ائشیغیندا یرِ اوزونو قارانلیغا 
بورویه جیم.

بایراملارینیزی یاسا دؤندَره جیم،  ١0  
بوتون ماهنی لارینیزی مرثئیه یه چِوئره جیم.

هر کَسئن بلِئنه چول باغلایاجاغام،
هر باشین ساچینی قیرخدیراجاغام.

او گونو بئری-بئردانه اوغولا توتولان یاسا 
چِوئره جیم،

آخیری آجی اولاجاقدیر.«

پروردئگار رب بویورور:  ١١  
»باخ، الِه گونلر گله جک کی،
اؤلکه یه قحطی گؤندَ ره جیم.

بو گونلرده چؤرک و سویون قیتلیغی یوخ،
ربئّن سؤزلرئنئن قیتلیغی اولاجاق.

ائنسانلار ربئّن سؤزونو آختاراجاقلار؛  ١٢  
دهنزدن دهنزه،

شئمالدان شرقه قدر
اورایا-بورایا قاچاجاقلار،

لاکئن اونو تاپمایاجاقلار.
الِه او گون گؤزل قیزلار، جاوان اوغلانلار  ١٣  

سوسوزلوقدان قَشّ اده جکلر.
سامئره نئن بوتلری آدینا آند ائچئب  ١۴  
“ای دان، سنئن آللاهینین حاقیّ!”،

“بئرشئبایا گِدن یول حاقیّ!” دئیَن آداملار
ییخیلاجاقلار و بئر داها 

قالخمایاجاقلار.«

ائسرایئلئن وئران اولماسی

 پروردئگاری گؤردوم کی، قوربانگاه ٩ 
یانیندا دورموشدو. او منه ددی:

»سوتون باشلیقلارینی الِه وور کی، 
آستانالار تئتره سئن.

بئنانی هامینین باشینا اوچورت.
صاغ قالانلاری من قیلینجدان کچئرده جیم.

اونلاردان هچ کئم قاچیب قورتولا 
بئلمیه جک.

اگر یری قازیب اؤلولر دئیارینا گئرسه لر بلِه،  ٢  
اونلاری اورادان توتاجاغام.

گؤیلره قالخسالار بلِه،
اونلاری اورادان انِدئره جیم.

کَرملِ داغینین تپه سئنده گئزلنَسه لر بلِه،  ٣  
اونلاری آختاریب اورادان گؤتوره جیم.

گؤزومدن گئزله نئب دهنزئن دئبئنه 
گئرسه لر بلِه،

اورادا ائلانا امر اده جیم کی، اونلاری 
سانجسین.

دوشمن قاباغیندا اسئر آپاریلسالار بلِه،  ۴  
قیلینجا امر اده جیم کی، اونلاری قیرسین.
گؤزلرئمی اونلارین اوستونه یاخشیلیق 

اوچون یوخ،
پئسلئک اوچون دئکه جیم.«

قوشونلار ربیّ پروردئگاردیر کی،   ۵  
توخونوب یری اَرئدَر،

اورادا یاشایان هر کس یاسا باتار،

۵: ٩ – ۶: 8  عاموس

 ٩ :٧ یعنی »کرئت«

بوتون یرِ نئل چایی کئمی قابارار،
مئصئرده کی نئل چایی کئمی چکئلر.

اودور کی، یوخاری اوتاقلارینی گؤیلرده   ۶  
تئکَر،

طاغینی یرِئن اوستونه قورار،
دهنز سولارینی اؤزونه چاغیریب 

اونلاری یرِ اوزونه تؤکَر –
اونون آدی ربدئر.

رب بویورور: »ای ائسرایئل اؤولادلاری!  ٧  
مگر سئز منئم اوچون کوشلولار کئمی 

دیئلسئنئز؟
مگر من ائسرایئلی مئصئر اؤلکه سئندن،

فئلئسطلی لری کَفتوردان *،
اَراملی لاری قئردن چیخارتمادیم؟
باخ، پروردئگار ربئّن گؤزلری بو   8  

گوناهکار مملکته دئکئلئر.
اونلاری یر اوزوندن محو اده جیم.

آنجاق یعقوب نسلئنی کامئل محو 
اتمیه جیم.«

رب بله بویورور.
»چونکی، باخ، من بله امر ادئرم:  ٩  

من ائسرایئل نسلئنی بوتون مئلّتلر آراسیندا 
خَلبئردن کچئردن کئمی کچئرده جیم.

بئر چینقیل بلِه، یرِه دوشمه یه جک.
خالقیمدان بوتون گوناه ائشله دنلر   ١0  

قیلینجلا اؤله جکلر،
اونلار کی، دیئردئلر: “بلا بئزه 

یاخینلاشماز، بئزه راست گلمز.”

مملکتئن تزه دن برپا اولماسی
الِه او گون داوودون ییخیلان چادیرینی   ١١  

برپا اده جیم.
اونون دَلمه-دِشئکلرئنی توتوب

وئران یرِلرئنی تئکه جیم.
اونو اوّلکی حالینا سالاجاغام. ١٢ الِه کی 

قالان ادِوملولارا
و منئم آدیملا چاغیریلان بوتون مئلّتلره 

صاحئب اولسونلار.«
بونو اده جک اولان رب بویورور.

رب بویورور:  ١٣  
»باخ، الِه گونلر گله جک کی،

کوتان سورَن، بئچئنچئیه یتِئشه جک،
اوزوم سیخان، میِنه توخوم اَکَنله 

راستلاشاجاق،
داغلاردان شئرئن شراب داماجاق،

بوتون تپه لردن ده آخاجاق.
اسئرلئکدن  ائسرایئلی  خالقیم   ١۴  

قایتاراجاغام،
وئران شهرلری تئکئب اونلاردا 

یاشایاجاقلار.
اوزوملوکلری اَکئب شرابینی ائچه جکلر،

باغلار سالیب میوه سئندن یئیه جکلر.
اونلاری اؤز تورپاقلاریندا اَکه جیم،  ١۵  
اونلارا وردئیئم تورپاقدان بئر داها 

رب  تارین  قوپاریلمایاجاقلار.« 
بله دیئر. 

١۵ – ۶: ٩  عاموس


